
Virabhadrena Dakshadhvaradhvamsakathanam

வீரப⁴த்³ரேண த³க்ஷாத்⁴வரத்⁴வம்ஸகத²நம்

(ஶிவரஹஸ்யாந்தர்க³தே ஈஶாக்²யே)

(ஸ்கந்த³ உவாச)

கஶாங்குஶாங்கு³ஷ்ட²ஸுப்ரு’ஷ்ட²தோத³நை-
ஸ்தோத்ரைஶ்ச யோக்த்ரை:ஸுக²லீநசாலநை: ।
கரீந்த்³ரஸங்க⁴ஷ்டகரேணுபுஞ்ஜ-
ப்ரகீர்ணதாமா ரணாவநிஸ்ததா³॥ 108॥
தா⁴வத்³ரதா²ங்கோ³த்தி²தரேணுரூஷிதை:
ஸுபூ⁴ஷணஶ்மஶ்ருபி⁴ருத்³த⁴தாஸுரா: ।
க³ணா விகோஶீக்ரு’தக²ட்³க³கே²ட-
ப்ரஹாரதா⁴ராஸு பதந்தி ப்⁴ரு’ங்க³வத் ॥ 109॥
கோத³ண்ட³த³ண்டோ³த்³ப⁴வபா³ணக்ரு’த்த-
வேதண்ட³ஶுண்டா³ரத³க²ண்ட³ஸம்ஸ்ரு’தா ।
ஸுரோருமுண்டா³ஜகஷண்ட³மண்டி³தா
ததா³ க³ணேந்த்³ரை: ப்ரப³பௌ⁴ ரணாவநி:॥ 110॥
துரங்க³ஹேஷைர்க³ஜப்³ரு’ம்ஹிதாரவை:

ஶதாங்க³சக்ராவ்ரு’தநேமிநி:ஸ்வநை ।
சலத்பதாகாவலிதூ⁴நநை:ஸுரா
பா⁴ங்காரபே⁴ரீபடஹாப்³ஜநாதை:³॥ 111॥
துரங்க³மாதங்க³ஶதாங்க³ஸங்கை⁴-
ர்க³ணாஸிவித்³யோதிதஶஸ்த்ரஜாலை: ।
ஸமாவ்ரு’தம் தத்துமுலம் விரேஜே
ஸுரோருகோலாஹலஜாதஸம்ப்⁴ரமம் ॥ 112॥
லாங்க³லமுஸலைஸ்த்ரிஶூலஹஸ்தை:
ஸுரதா ஜட³தாமவாப ஜந்யே ।

க³ர்ஜந்தி தத்ரைவ க³ணேந்த்³ரஸங்கா: ⁴
பர்ஜந்யநாதே³ந ஹி தர்ஜயந்ஸுராந் ॥ 113॥
தந்நாத³தஸ்தத்ர க³ஜா ஹயா வ்ரு’ஷா
உத்கர்ஷயந்தோ மத³மாஶு ஸத்கடை: ।
நிமீலிதாக்ஷாஶ்ச பதா³த்தஶுண்டா:³
ப்ரஸ்ருவுஸ்தே ஶக்ரு’த³த்ர மூத்ரம் ॥ 114॥
ஸுரஸாமாந்யகஜந்யஸம்ப்⁴ரமே
ப்⁴ரமதீவ ப்ரமதா³ ப³பூ⁴வ ஸேநா ।
குந்தை:ஶகுந்தாநிவ தே க³ணேந்த்³ரா
நிஹந்துமைச்ச²த்ஸுரவாஹிநீம் தாம் ॥ 115॥
அஹீநமந்யோ:ஸுமஹோருமந்யோ-
ராஜ்ஞாவஶாந்மந்யுமஹோऽஸ்ரு’ஜந் க³ணா: ।
தே ஶஸ்த்ரலாக⁴வகரைர்வரமண்ட³லாக்ஷி-

ஸங்க்ராமணே ப்ரதிஹதா த்⁴ரு’தகே²டப்ரு’ஷ்டை:²॥ 116॥
அஸ்யந்த ஏவ விஸ்ரு’ஜந்தி ஶராவரோத⁴ம்
மேகா⁴ இவாத்³ரிஶிக²ரே ஶரவ்ரு’ஷ்டிஸ்ரு’ஷ்டிம் ।
அமோக⁴மேகா⁴ இவ ஶஸ்த்ரவர்ஷை-

ர்க³ணா வவர்ஷு:ஸுரஸங்க⁴ஸைந்யே ।
ஸம்புத்⁴ய சாயோக⁴ந பூ⁴மிமத்⁴யகா:³
பபுஶ்ச பாநாநி வஸாஸவாநி ॥ 117॥
தௌ சாஜிமீயதுருபௌ⁴ ஹரிவீரப⁴த்³ரௌ
ருத்³ரை:ஸுரார்ப⁴டப⁴டைர்வரஶஸ்த்ரஹஸ்தை: ।
க²ட்³க³ப்ரபா⁴நிகரதைலஶிலாஸு தௌ⁴த-
கூஜத்ஸுபுங்க²ஸுமுகா:² ப்ரப³பு⁴ஶ்ச லேகா:²॥ 118॥
த³க்ஷ:ஸஹஸ்ராக்ஷரதே²ऽம்பு³ஜாக்ஷ-

ஸமந்விதஸ்தத்ர ஶரைஸ்ததக்ஷ ।
ஶதம் ஸஹஸ்ராயுதகோடிஸங்க்²யயா
ஸபக்ஷயுக்தை:ஸுப்ரு’ஷக்தஸங்கை:⁴ ॥ 119॥
ஸ வீரப⁴த்³ரோऽபி பிநாகிந:ஸ்ரு’தை:
ஶரோருஸாரைர்நிசகர்த தாந் ஶராந் ।

த³க்ஷம் லலாடே த்ரிபி⁴ராஜகா⁴ந
ஹரிம் ச ஜம்பா⁴ரிமபி ஸ்தநாந்தரே ॥ 120॥
சகர்ஷ சாபம் ப்ரவவர்ஷ பா³ணாந்
ஹர்ஷோருதர்ஷைகஹ்ரு’தா³ஸ ப⁴த்³ர: ।
ஸுரோருகும்ப்⁴யுத்³யதகும்ப⁴மத்⁴யே
ஹயோருஸத்ஸாதி³ஷு தத்³ரதே²ஷு ॥ 121॥
க்ஷிப்ரம் ஸ வத்ஸப்ரஶரை:ஸுவத்ஸ-

த³ந்தம் ஸமாக்ரு’ஷ்ய வ்ரு’ஷம் முமோச ।
தஸ்யார்த⁴சந்த்³ரேண த⁴நு: ஶராவரம்
சிச்சே²த³ ப⁴த்³ரோऽபி ஹிரண்யத³ர்ஶநம் ॥ 122॥
கசத்கவசமப்யதோ⁴ ந்யபததா³ஶுநாராசகை:
விதா³ரிதஶிரோத⁴ரைர்மகுடகுண்ட³லாத்³யாவ்ரு’தை: ।
ஸுரேந்த்³ரக³ணதா³ரணை:ஸுரக³ணேஷு ஸாதா⁴ரணை:

ப³பூ⁴வ த⁴ரணீ ததா³ ப⁴க³ணபாதவத்ஸ்வர்க³த:॥ 123॥
கோ³தா⁴ங்கு³லித்ரஸுஶிரஸ்த்ர தநுத்ரமத்ர
தி³வ்யாதபத்ர நிகரைர்விப³பா⁴தி ஸா பூ:⁴ ॥ 124॥
துரங்க³மாதங்க³நரோத்தமாங்கை³-
ஸ்தஸ்தார விஸ்தாரிதஶஸ்த்ரவர்யை: ।
தே பி⁴ந்நமர்மத³ரிதாஶ்ச விவர்மிணோऽத்ர
வைவர்ண்யமாபுரமரா க³ணஶஸ்த்ரகா⁴தை:॥ 125॥
வர்மாணி தத்ர ஸஸ்ரு’பு: ஶரஸ்ரு’ஷ்டிவ்ரு’ஷ்ட்யா
முஷ்ட்யா ச யஷ்டிபி⁴ரத² ப்ரஹரந்தி ஜந்யே ।
பதந்தி தா⁴வந்தி பிப³ந்தி ஶோணிதம்
முக²ஸ்ரவம் சோத்ப்லுதிமாசரந்தி ॥ 126॥
கூஜந்தி ஹ்ரு’ஷ்யந்தி ச நூதநவ்ரணை:

பாநீயமாநீயத இத்யுதா³ரம் ।
ஸா வாஜயுக்தா ஶரராஜிராஜௌ
கூஜந்த்யதந்தீவ ரராஜ தத்ர ॥ 127॥
ஆக்³நேய வாயவ்யஸுராக்²யஶஸ்த்ரை-

ரஸ்த்ரைர்வவர்ஷதுருபௌ⁴ ஹரிவீரப⁴த்³ரௌ ।
தஸ்யாதபத்ரத்⁴வஜவாஜிரஶ்மி-

தத்ஸரரதி²ம் ப⁴த்³ரக³ணோ மமந்த²(மமாத²)॥ 128॥
ரத²ம் ததா²க்ஷம் ச ஸகூப³ரம் ரணே
சகர்த பா³ணைஸ்திலஶோ க³ணேஶ்வர: ।
சக்ரம் ச நக்ராக்ரு’திஶக்ரியுக்தம்
த்ரிவிக்ரமோ விக்ரமதே ரணாஜிரே ॥ 129॥
வக்ரம் ச தச்சக்ரமபூ⁴ந்நிஸ்ரு’ஷ்டம்
ஹரே: கரோ ப⁴த்³ரகி³ரிப்ரஸங்க³கே ।
ஸஸ்மார வேதா³ஶ்வவஹம் ச பூ⁴ரத²ம்
மஹாரதே²ஶம் கில வீரப⁴த்³ர:॥ 130॥
ஸ்விஷு:ஸுத⁴நவாநமஹோ பிநாகிநம்
நைவாஸ்ய ப⁴க்³நோ ந ரதோ² ந கார்முகம் ।
ஸுத³ர்ஶநம் வா ந சகர்த வை ஸுரோ
த்³ராபி ப்ரபா⁴பா⁴வித ஏஷ வீர:॥ 131॥
நிஷங்கி³ணோऽஸ்ய ஸ்ம்ரு’திநோऽக்ஷயேஷுதி:⁴ (?)
ப³பூ⁴வ தஸ்யேஶக்ரு’பாவஶாத்ததா³ ।
ஸுபர்வணாம் ஸந்நதபர்வபி:⁴ ஶரை-
ரக²ர்வக³ர்வம் ப்ரஜஹார க³ர்வஹ்ரு’த் ॥ 132॥
கக்ஷோருகுக்ஷிஸ்தி²தவஹ்நிநா ஸமோ
த³தா³ஹ தத்ராஹ்நி ஸுரோருவாஹிநீம் ।
க³ணோத்தமாஸ்தே ச ஸுதைலதௌ⁴தை-
ஸ்த்ரிஶூலகா⁴தை: பரிகை⁴ர்க³தா³பி: ⁴ ॥ 133॥
நிர்யத்ஸுமஸ்திஷ்கஸுஶுக்லலோஹிதை-
ர்வ்யஸூந் வஸூந் தத்ர ஹதாந் ப்ரசக்ரு: ।
தே விஶ்வதே³வாஶ்வரதே²ஷு வாஜிநோ
நிஜக்⁴நிரே தத்ர க³தா³பி⁴கா⁴தை:॥ 134॥
வாயூந்விநிர்யாயிநராயுஷஸ்தாந்
ப்ரசக்ருருச்சக்ரஸஹஸ்ரதா⁴ரை: ।
தரணிம் வருணம் ததை²வ வஹ்நிம்

யமமாப்யாநமயந் ஶரோருவர்ஷை:॥ 135॥
ரத²ஸாரதி²வாஜியோக்த்ரச²த்ரா-
ண்யபஜஹ்நுர்க³ணாபா த⁴நாதி⁴பஸ்ய ।
க³ஹநம் விவிஶு:ஸுராஸ்து ஶம்போ: ⁴
ஸ்வக³ணைருஜ்ஜி²தவாஹநாஸ்த்ரவேஷா:॥ 136॥
பரிதா⁴வந்தி ரணே ப்⁴ரு’ஶம் வ்ரணாங்கா:
ப்ரபதந்தோ த்³ருதமுக்³ரருத்³ரபீ⁴தா:॥ 137॥
ப⁴க்³நாக்ஷசக்ரத்⁴வகூப³ரை ரதை²-
ர்ஹயோருமாதங்க³ஶவை: விபா⁴தி பூ: ⁴ ।
விநிஷ்க்ரு’தாந்த்ரோருவஸாஸ்ரு’க³ஶ்ரு-

து³ர்க³ந்த⁴ப³ந்தா⁴நிலஸங்க⁴மத்ர ॥ 138॥
ஊஹு: கஶாகா⁴த ஶிதாங்குஶாக்³ர-
ஸஞ்சோத³நைரஶ்வக³ஜா ரதா²ஶ்ச ।
யோதா⁴ந் ஸுஸந்நாம்ஶ்ச மஹோருயுத்³தே⁴
மாம்ஸாஸ்த்²யஸ்ரு’க்பூயவஸாதி³பங்கே ॥ 139॥
ஸுரேந்த்³ரஸங்கா⁴ஶ்ச க³ணேந்த்³ரவ்ரு’ந்த³ம்
விபாடநாராசஶரைர்வ்யபாடயந் ।
ப⁴ல்லை:ஸுபு²ல்லைரிவ கிம்ஶுகாபை⁴
ர்தே³ஹே ததக்ஷு:க்ஷதஜார்த்³ரகா³த்ரா:॥ 140॥
ப்ராஸாஸிஹஸ்தாந்முஸலைர்விஶஸ்தாந்
த்⁴வஸ்தாந் சகாராஶு க³ணேஶவாஹிநீ ।
க³தா³பி⁴ப⁴க்³நோருவலக்³நமத்⁴யமாந்
நக்³நாந்ப்ரது³த்³ராவ ஸுமாநஹர்ஷாந் ॥ 141॥
விஶாலவக்ஷ:ஸுகவாடபாடநை:
ஸ்கந்தே⁴ ததா² கோமலகண்ட²மூலே ।
க³ணேஶ்வராஶ்சாபஶராஸிபாணயோ
யஜ்ஞோபவீதாக்ரு’தி சிச்சி²து:³ஸுராந் ॥ 142॥
ஹஸந்தி கேசித்ப்ரவத³ந்தி கேசி-
ந்ந்ரு’த்யந்தி தத்ரைவ கப³ந்த⁴முண்டா:³ ।

ப்ராஸாஸிஹஸ்தா விவ்ரு’தாந்த்ரப³ந்தா: ⁴
ஸம்ப³ந்த⁴மீயுர்த⁴ரணீதலேஷு ॥ 143॥
பதத்ஸமத³குஞ்ஜரம் வரஹயோருதே³ஹாகுலம்
ஸுகம்பிதரஸாதலம்ஸ்க²லத³பாரயோதா⁴வ்ரு’தம் ।
ஸுக³ர்ஜிதஸுநிர்ஜரம் க³ணக்ரு’தோருஸந்தர்ஜநம்
ப³பூ⁴வ ஹ ரணாஜிரம் ஸுரக³ணௌக⁴ராகா³த³ரம் ॥ 144॥
ஜந்யே ததா³ தத்ர ஸுஶோணிதாபகா:³
ப்ரஸுஸ்ருவுஶ்ச²த்ரகத³ம்ப³பே²நா: ।
ஸசாமராக²ண்டி³தபே²நபு³த்³பு³தா³
நராந்த்ரமஸ்திஷ்கஜகூர்மமீநா:॥ 145॥
தி³வி ஸ்வர்க³லிப்ஸாம் ப³ஹு ப்ரார்த²யந்த: ।
ஸுஶஸ்த்ரோருதா⁴ராவிகா³டா⁴ த⁴ரண்யாம் ।
வேதாலகங்காலப³லாதி³ஹர்ஷதா³
க்³ரு’த்⁴ரேஷு காகஶ்வக³ணே ஶிவாஸு ॥ 146॥
ப்⁴ரமந்தி தத்ரைவ ஶுநாம் ஸமூஹா-
க்³ரு’த்⁴ரப்⁴ரமைஸ்தத்பிஶுநாலித்ததா³॥ 147॥
ப்⁴ராம்யத்³க்³ரு’த்⁴ரக³ணோருபக்ஷதிஹதா:ஸம்வீஜிதாஸ்தே ஶவா:॥ 148॥
க³ஜாஶ்வரத²பங்க்திஸந்நிஹதஸாதி³ஸத்ஸாரதி:²
ப்ரதோத³வரஹஸ்ததோ ம்ரு’தநிரஸ்தஶஸ்த்ராங்குரை: ।
ப்ரகீர்ணமணிபா⁴ண்ட³கைர்விவ்ரு’த நேத்ர ஜிஹ்வாஸ்யகை:
ப்ரகீர்ணமப⁴வத்ததா³ ரணதலம் ஸுது³ர்த³ர்ஶநம் ॥ 149॥
குதா²ங்குஶபதா³ஹதிப்ரப³லமாம்ஸஸம்பர்கத-
ஸ்க²லத்³க³ணஶராரவைர்ம்ரு’திமவாபுரேவம் ஸுரா: ।
த்ரித³ஶா வித³ஶாம் த³ஶாமவாபுரேவம்
க³ணஶஸ்த்ரைர்நிஹதாஶ்ச காந்தி³ஶீகா:॥ 150॥
ததே²ஹ க³ணபுங்க³வ: ஶரவரோருதா⁴ராதி³பி:⁴
ஸுராஸுரக³ணம் வ்யதா⁴த் ப⁴க³ணநாத²சூடா³ஜ்ஞயா ॥ 151॥
ரடத்கரடிக³ர்ஜநைர்ஹயவரோருபாதஸ்வநை: ।
ப³பூ⁴வ த⁴ரணீ ததா³ஸகருணாருணா ஶோணிதை: ।

ப்ரப⁴க்³நரத²சக்ரகப்ரஶிதி²லாக்ஷநேமிஸ்வநை: ।
ரராஜ ரணபூ⁴ஸ்ததா³ க³ணக³ணோருபா³ணைர்ஹதா ॥ 152॥
த்⁴வஸ்தாக்ஷஸத்ஸாரதி²ஸத்பதாகா-
ஸுச²த்ரஹீநாந்நிபபாத மாத⁴வ: ।
ஸ்வகாம் ஸ்த்ரியமாலிலிங்கி³ஷு-
ரப்⁴யுத்தோ² த³க்ஷயுத:ஸ வாஸவ:॥ 153॥
விஹங்க³மம் தம் க²க³மம் புர:ஸ்தி²தம்
விஷ்ணு:ஸமாருஹ்ய சகார லாக⁴வம் ।
கோ³மாயுமாயேவ ஸ மாயயாऽஸ்த்ரகா-
ண்யவாஸ்ரு’ஜத்தத்ர க³ணேந்த்³ரதே³ஹே ॥ 154॥
விதௌ⁴ முதை⁴வாத²ஸ விஷ்ணுராஹவே
வ்யாதா⁴த்ஸ்வகாஸ்த்ரைர்விநிவார்ய தாந் க³ணாந் ।
ப்ராத்⁴மாபயச்ச²ங்க²மதீ³நவீர்யோ
தை⁴ர்யைகது⁴ர்ய:ஸ க³ணேஶிது: புர:॥ 155॥
தத³ஸ்த்ரவர்ஷம் விநிவார்ய கோ³வ்ரு’ஷோ
வர்ஷப்ரகர்ஷம் ஸஹ தை க³ணேஶ்வரை: ।
ஶராந்த⁴காரம் ச விபி⁴த்³ய ஸாயகை-
ர்மயூக²மாலீவ ஸ த்³ரு’ஶ்யதே ஸ்ம ஹ ॥ 156॥
பக்ஷீந்த்³ரபக்ஷாணி ஶரை: ப்ரசிச்சி²தே³
தநும் ச பாதௌ³ ச ஶரைரக²ண்ட³யத் ।
விஹங்க³மஸ்தத்க்ஷதஜாபி⁴தப்த:
பபாத கூஜந் ஸஹ விஷ்ணுநாவநௌ ॥ 157॥
ப்ரத்⁴மாப்ய ஶங்க²ம் ஸ ஹீ வீரப⁴த்³ர:
ப்ரோவாச விஷ்ணும் க்ஷதஜாவ்ரு’தாங்க³ம் ।
வஸந்தகாலோத்த²பலாஶகத்³ரும-
ப்ரபா⁴ஸமாநாங்க³மதோ² ரணஸ்த²லே ॥ 158॥
வீரப⁴த்³ர உவாச ।
தத்தே க்வ தை³த்யப்ரஹரோருசக்ரம்
ஶங்க²ம் க்வ தே கௌஸ்துப⁴வைஜயந்தீ ।

ந தை³த்யபக்ஷஸ்ய விஹாரகால:

ஸம்ஹாரகாலோऽத்³ய தவேத்யவேஹி ॥ 159॥
நாஹம் ஹிரண்யகஶிபுர்ந ஹிரண்யநேத்ர
த்ரிவிக்ரமோऽஹம் ஹி தவாஸ்மி ஸம்ப்ரதி ।
ந ராவணோऽஹம் ந ச கம்ஸதை³த்யோ
ந பா⁴ர்க³வ:க்ஷத்ரகுலாந்தகாரீ ॥ 160॥
விபீ⁴ஷிகாம் தே கிமுதாத்ர ஜந்யே
இஷீகநாலாநிவ ஸந்த³ஹே தே ।
க்ஷீணாக்ஷிகோணேந ஸ தே³வமுஷ்ணம்
வீக்ஷந் ஸஹஸ்ராக்ஷமதோ²ऽத்ர த³க்ஷம் ॥ 161॥
தீ³க்ஷாந்விதம் த்ர்யக்ஷபதே³ விரக்தம்
லீக்ஷேவ ஸந்த³ஹ்ய ப⁴கா³க்ஷிஸூத³ந:॥ 162॥
ஸூத உவாச ।
இத்யுக்த்வோத்தி²த ஏவ க²ண்ட³கரத்⁴ரு’க் கே²டாபி⁴கா⁴தைர்ஹரிம்
ஜாநுப்⁴யாமத² பாத³கா⁴தநிகரைர்வ்யாலோலயத்தத்ர ஹி ।
த³க்ஷம் தீ³க்ஷிதமப்யபாஸ்தஶிரஸம் சக்ரேऽத² ரங்க³ஸ்தி²தம்
க²ட்³கே³நைவ ஹரிம் ஹரந்தமஸக்ரு’த்³ப்³ரஹ்மா ப்ரஸாத்³யாநமத் ॥ 163॥
ப்³ரஹ்மோவாச ।
க்ஷமஸ்வ மந்யும் ச ஸஹஸ்வ விஷ்ணோ-

ர்மஹாபராத⁴ம் ரணவீரப⁴த்³ர ।
த்வம் த்வீரப⁴த்³ரோऽஸிஸுப⁴க்தப்³ரு’ம்ஹித-
ஸ்ததா²கி²லாநாம் ரணகோ³ऽஸ்யப⁴த்³ர:॥ 164॥
இந்த்³ரோऽபி த்ராஸ வீரப⁴த்³ரம்
ப்ரணம்ய பாதா³வுபகு³ஹ்ய நாத்யஜத் ।
உத்தா²ய யாஹீதி ச தேந மோசிதோ
த³யாவதா ப்ராஹ ததா³ஶ்ருலோசந:॥ 165॥
பாபஸ்ய த³க்ஷஸ்ய ஸஹாயகாரணா-

த்ஸுராஸுராஸ்தே நிஹதாஸ்த்வயாது⁴நா ।
விஷ்ணோர்யஶோ ப⁴க்ஷிதமேவ தை³த்ய-

பாபஸ்ய ஸங்கா³த³ப⁴வத்ஸ்வநாஶ:॥ 166॥
அதோ⁴க்ஷஜம் ரக்ஷது வா கடாக்ஷை:

க்ஷந்தவ்ய ஏவாஸ்த்யபராத⁴வ்ரு’ந்த³ம் ।
லோகோபகாரார்த²மஸௌ த்வயாத்³ய
ஸம்ரக்ஷணீயோ நஹி நாஶமாப்நுயாத் ॥ 167॥
ஸ்கந்த³ உவாச ।
நிஷ்கோஶிதாஸி ஸ ஜஹார ஸத்³ய-
ஸ்தத்கேஶபாஶம் விதி⁴வாக்யதோஷித:
ஸாரத்²யகௌசித்யஸுஸாமவாக்யை-
ர்ஜஹர்ஷ தத்ராஶு ஸ வீரப⁴த்³ர:॥ 168॥
ஶ்வஸந்தமாஸந்நஸுது:³க²கி²ந்நம்
க³ச்சே²தி தத்ராஹ ஹரிம் க்ருதா⁴ க³ணை: ।
த்ரபாநதோ மாத⁴வ ஏவ நத்வா
க³ணேந்த்³ரமுக்²யம் ப்ரயயௌ ஸ்வலோகம் ॥ 169॥
க²க³ம் ஸமுஜ்ஜீவ்ய யதா²க³தம் ஹரி-
ர்த³க்ஷேऽத்ர நிர்விண்ணமநா ப³பூ⁴வ ।
தா த³க்ஷபத்ந்ய:ஸுரவர்யபத்ந்யோ
யத்நாது³பாலப்⁴ய பதீந் ரணாங்க³ணே ॥ 170॥
விமுக்தகேஶ்ய: ப்ரருத³ந்தி ஸங்க⁴ஶோ
வைவர்ண்யமாலிந்யஸபா³ஷ்பலோசநா:॥ 171॥
ஹா த³க்ஷபக்ஷஸுரதாऽத்³ய க³தாத்த பா⁴கே³
லக்ஷேவ த்⁴ரு’ஷ்டா நிகி²லா க³ணேஶ்வரை: ।
கஸ்தம் ப்ரஸாத³யதி சாபத⁴ரோக்³ரபா³ஹும்
ப்ரயாம ஸர்வா: ஶரணம் ஹி நோ க³தி:॥ 172॥
இத்யேவமுக்த்வா ப்ரணதா:ஸுராங்க³நா:
ஸம்ஸாந்த்வ்ய பா³ஷ்பாணி நிக்³ரு’ஹ்யதாமிதி ।
உவாச ப⁴த்³ரோऽத்ர வசஸ்ததா³நீம்
நிந்தா³ ஶ்ரவாயா: ப²லமேததீ³ஶிது:॥ 173॥
அஶாம்ப⁴வஸஹாயக்ரு’த்³ப⁴வதி பாப ஊநாங்க³கோ

மஹேஶ்வரத³யோஜ்ஜி²தோ ஜ்வலிதலோலபா⁴லாநலை: ।
விதா³ஹயதி தம் பரம் ஸுக²வரம் வா த்யஜேத்
விலோகிதமித³ம் யதா² மக²விப⁴ங்க³விக்⁴நம் மஹத் ॥ 174॥
ஸூத உவாச ।
அலீகநீத்யா ஸுரஸத்தமாநாம்
பிநாகிந யா ஸ்தி²ரப⁴க்திவர்ஜிதா ।
விநாஶநீ ஸா ப்ரப³பௌ⁴ ததா³நீம்
ஸௌதா³மநீ சாதிசலேவ காமிநீ ॥ 175॥
ஜக³ர்ஜுர்க³ணேந்த்³ரா முதா³ தம் க³ணேந்த்³ரம்
ப்ரக்ரு’ஷ்டோருகோ⁴ஷைர்தி³வம் கா³ம் பி⁴நந்த: (?) ।
க்ஷயத்³வீரபாதா³ர்சகோ வீரப⁴த்³ரோ
ஜயத்யேவ த³க்ஷஸுஹ்ரு’த்³தே³வ ஸங்க⁴ம் ॥ 176॥
ஸந்து⁴க்ஷிதாகோ⁴க்ஷஜ ஏஷ வீரோ
ஜயத்யேவ ஈஶார்சநாஸக்தசித்த: ।
மஹாப⁴ஸ்மருத்³ராக்ஷபா⁴ஜாம் ஶரண்யோ
ந க³ண்யோऽஸ்ய ஸாம்யே ப⁴வேத்கோऽபி வீர:॥ 177॥
வவர்ஷுரப்³தா:³குஸுமோருவர்ஷம்
வவுஶ்ச வாதா ஸுக²ஸாரஶீதலா: ।
விஸ்ரஸ்தவிஶ்வம் ப்ரஜகா³ம ஹர்ஷம்
ஜக்³முஶ்ச ஶாந்திம் கில ஸர்வலோகா:॥ 178॥
ஹரப்ரஸாதே³ந ஸ வீரப⁴த்³ரோ
ரமாவரம் தம் ப்ரத³தா³ர ஸாயகை: ।
த³க்ஷோऽபி ஸம்ஶிக்ஷித ஏவ தே³வை
ஜகா³ம ருத்³ரம் ஸ பிதாமஹேந ॥ 179॥
॥ இதி ஶிவரஹஸ்யாந்தர்க³தே வீரப⁴த்³ரேண த³க்ஷாத்⁴வரத்⁴வம்ஸகத²நம்
ஸம்பூர்ணம் ॥
-॥ஶ்ரீஶிவரஹஸ்யம் । ஈஶாக்²ய:த்³வாத³ஶமாம்ஶ:।அத்⁴யாய: 6வீரப⁴த்³ரவிஷ்ணுயுத்³த⁴ம்
। 108-179॥

- .. shrIshivarahasyam . IshAkhyaH dvAdashamAMshaH . adhyAyaH 6 vIrabhadraviShNuyuddham

. 108-179 ..

Notes:

Skandaஸ்கந்த³ narrates (to Jaigīṣavya ஜைகீ³ஷவ்ய); about the formidable Vīrabhadra

வீரப⁴த்³ர (a.k.a Bhairavaபை⁴ரவ due to His frightening appearance) who had manifested

from the dreadlocks of Śivaஶிவ and as commanded by Him, arrives at the venue of Dakṣa-

Adhvara த³க்ஷஅத்⁴வர with a terrifying army. Vīrabhadraவீரப⁴த்³ர sets fire to the stage

and with His army of Gaṇa-sக³ணா: unleashes terror and chaos amongst the participants of

the Dakṣādhvara த³க்ஷாத்⁴வர in order to teach them a lesson, in which He duly succeeds.

